
President vun der
Chamber vun den Deputéierten

L-1728 Lëtzebuerg

Lëtzebuerg, den 04/09/2026

Här President,

Sou wéi den Artikel 80 vun eisem Chambersreglement et virgesäit, bieden ech Iech, dës
parlamentaresch Fro un d’Ministesch fir Sozialversécherung weiderzeleeden.

An der Äntwert op d’parlamentaresch Fro n° 4216 vum 9. Juni 2026 huet d’Madamm Ministesch uginn,
dass déi agedroe Babyjoren „duerch gläichzäiteg besteeënd auslännesch obligatoresch Zäite verdrängt
[kënnen] ginn“. En Artikel vum Trierischer Volksfreund „Babyjahre: Warum Grenzgängerinnen finanziell oft
benachteiligt sind“ ( https://www.volksfreund.de/region/luxemburg/luxemburg-grenzgaenger-durch-
babyjahre-oft-finanziell-g…) huet rezent bericht: „die luxemburgische Rentenkasse löscht jedoch die
sogenannten „Babyjahre“, sobald die Eintragung [der Kindererziehungszeiten] in Deutschland festgestellt
wird“.

An deem Zesummenhang wéilt ech der Ministesch dës Froe stellen:

1. Kann d’Madamm Ministesch d‘Informatioun vum Trierischer Volksfreund bestätege laut där déi
däitsch Kindererziehungszeiten déi lëtzebuergesch Babyjoren automatesch verdrängen?

2. A wéi fern sinn déi däitsch Kindererziehungszeiten als „obligatoresch“ Zäiten ze verstoen?

3. Kënnen, am konkreete Fall, wou e Frontalier wärend der Applizéirungszäit vun de Babyjoren zu
Lëtzebuerg weiderschafft, déi lëtzebuergesch Babyjoren duerch däitsch Kindererziehungszeite
verdrängt ginn?

Mat déiwem Respekt,

